
ԿԱՏԱՐԵԼՈՒ ՄԱՍԻՆ
Հայաuտանի Հանրապետության կառավարությունը որոշում է.

1. Հայաuտանի Հանրապետության կառավարության 2009 թվականի հոկտեմբերի 8-ի “Հայաստանի Հանրապետության հակակոռուպցիոն ռազմավարությունը և դրա իրականացման 2009-2012 թվականների միջոցառումների ծրագիրը հաստատելու մասին” թիվ 1272-Ն որոշման 1-ին կետով հաստատված հավելված 2-ի`

1) 49-րդ կետի`

ա. 49.1 ենթակետի “Ակնկալվող արդյունք” սյունակի 2010 թվականի հատվածից հանել “Վարչական իրավախախտումների մասին ՀՀ օրենսգրքում և ՀՀ ճանապարհային երթևեկության կանոնները և տրանսպորտային միջոցների շահագործումն արգելող անսարքությունների և պայմանների ցանկը հաստատելու մասին ՀՀ կառավարության 2007թ. որոշման մեջ համապատասխան փոփոխություններ կատարելու նախագծերի ներկայացում” բառերը, իսկ 2011 թվականի հատվածը շարադրել հետևյալ խմբագրությամբ. “Վարչական իրավախախտումների վերաբերյալ Հայաստանի Հանրապետության օրենսգրքում համապատասխան փոփոխություններ կատարելու մասին օրինագծի ներկայացում, Վարչական իրավախախտումների վերաբերյալ Հայաստանի Հանրապետության օրենսգրքով և ճանապարհային երթևեկության կանոնները  սահմանող այլ իրավական ակտերով սահմանված նորմերի միասնականացում”.

բ. 49.2 ենթակետի “Ակնկալվող արդյունք” սյունակի 2010 թվականի հատվածից հանել “ՃԵԿ-ի վերանայման արդյունքում նվազագույնի են հասցվել ճանապարհային ոստիկանի կողմից վարչական ներգործության միջոցների կիրառման հարցում հայեցողության դրսևորման հնարավորությունները” բառերը, իսկ 2011 թվականի հատվածը շարադրել հետևյալ խմբագրությամբ. “Ճանապարհային երթևեկության կանոնների վերաբերյալ իրավական ակտերի վերանայման արդյունքում նվազագույնի կհասցվեն ճանապարհային ոստիկանի կողմից վարչական ներգործության միջոցների կիրառման հարցում հայեցողության դրսևորման հնարավորությունները”.


2) 99-րդ կետի 99.2 և 99.3 ենթակետերը ճանաչել ուժը կորցրած:

2. Uույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                 Տ. ՍԱՐԳՍՅԱՆ

         ք. Երեւան
Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2009 թվականի հոկտեմբերի 8-ի թիվ 1272-Ն որոշման մեջ փոփոխություններ կատարելու մասինե  ՀՀ կառավարության որոշման նախագծի
1. Անհրաժեշտությունը. Որոշման նախագծի ընդունման անհրաժեշտությունը պայմանավորված է հետևյալ հանգամանքներով. ՀՀ կառավարության 20.11.2008 թվականի <<Հայաստանի Հանրապետության կառավարության 2007 թվականի հունիսի 28-ի թիվ 955-Ն որոշման մեջ փոփոխություններ և լրացումներ կատարելու մասին>> թիվ 1373-Ն  որոշմամբ ՀՀ ճանապարհային երթևեկության  կանոները և տրանսպորտային միջոցների շահագործումն արգելող անսարքությունների և պայմանների ցանկում կատարվել են համապատասխան փոփոխություններ և նոր փոփոխություններ կատարելու անհրաժոշտություն այլևս չկա:

Բացի այդ, ՀՀ ոստիկանության կողմից նախապատրաստվել է <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին>> ՀՀ օրենքի նախագիծ, որով նվազագույնի կհասցվեն ճանապարհային ոստիկանի կողմից վարչական ներգործության միջոցների կիրառման հարցում հայեցողության դրսևորման հնարավորությունները: Նախատեսվում է, որ նշված օրենքի նախագիծը ՀՀ Ազգային ժողովում  քննարկվելու և ընդունվելու է 2011 թվականի 2-րդ կիսամյակի ընթացքում:

Նշված հիմնավորումներով պայմանավորված անհրաժեշտություն է առաջացել ՀՀ հակակոռուպցիոն ռազմավարության և դրա իրականացման 2009-2012 թվականների միջոցառումների ծրագրի (այսուհետ` ծրագիր) 49-րդ կետի 49.1 և 49.2 ենթակետերով նախատեսված միջոցառումների 2010 թվականին ակնկալվող արդյունքները հստակեցնել և տեղափոխել որպես 2011 թվականի համար ակնկալվող արդյունքներ:

Որոշման նախագծով ուժը կորցրած են ճանաչվում ծրագրի  99-րդ կետի 99.2 և 99.3 ենթակետերը, քանի որ կաշառակերության դեպքերի հայտնաբերմանն է ուղղված ոչ թե <<Օպերատիվ հետախուզական գործունեության մասին>> ՀՀ օրենքի 28-րդ հոդվածով նախատեսված <<Օպերատիվ փորձարարությունը>>, այլ 30-րդ հոդվածով նախատեսված <<Կաշառք ստանալու կամ կաշառք տալու նմանակումը>> օպերատիվ հետախուզական միջոցառումը, ուստի կաշառքի պրովոկացիայի և օպերատիվ փորձարարության սահմանազատման խնդիր լինել չի կարող: <<Օպերատիվ հետախուզական գործունեության մասին>> ՀՀ օրենքում փոփոխություն կատարելու անհրաժեշտություն չկա, քանի որ կաշառք տալու նմանակման և օպերատիվ փորձարարության իրականացման պայմանները հստակ կարգավորվել են ՀՀ ոստիկանության պետի 30.08.2010 թվականի <<ՀՀ ոստիկանության կողմից օպերատիվ հետախուզական միջոցառումների իրականացման և արդյունքների փաստաթղթավորման կարգը սահմանելու մասին>> թիվ 2 ՆՀԳ հրամանով:    

2. Ընթացիկ իրավիճակը և խնդիրները. Որոշման 1-ին կետով հաստատված հավելված 2-ի 49-րդ կետի 49.1 ենթակետով նախատեսված <<Հանել առկա իրավական կարգավորումների անհստակությունները և տարաբնույթ մեկնաբանությունների տեղիք տվող նորմերը>> միջոցառման <<Ակնկալվող արդյունք>> սյունակի 2010 թվականի հատվածում նախատեսված է Վարչական իրավախախտումների մասին ՀՀ օրենսգրքում և <<ՀՀ ճանապարհային երթևեկության կանոնները և տրանսպորտային միջոցների շահագործումն արգելող անսարքությունների և պայմանների ցանկը հաստատելու մասին>>  ՀՀ կառավարության 2007 թ. որոշման մեջ համապատասխան փոփոխություններ կատարելու նախագծերի ներկայացում, մինչդեռ ՀՀ կառավարության 20.11.2008 թվականի <<Հայաստանի Հանրապետության կառավարության 2007 թվականի հունիսի 28-ի թիվ 955-Ն որոշման մեջ փոփոխություններ և լրացումներ կատարելու մասին>> թիվ 1373-Ն որոշումով արդեն իսկ կատարվել են համապատասխան փոփոխություններ ճանապարհային երթևեկության կանոններում: 49.2 ենթակետով նախատեսված <<Հանել պատասխանատվության տեսակների և պատժաչափերի ընտրության հարցում հայեցողության դրսևորման վտանգները և ճանապարհային կանոնների խախտման համար նախապայմաններ ստեղծող այլ խոչընդոտները>>   միջոցառման <<Ակնկալվող արդյունք>> սյունակի 2010 թվականի հատվածում նախատեսված է ՃԵԿ-ի վերանայման արդյունքում նվազագույնի հասցնել ճանապարհային ոստիկանի կողմից վարչական ներգործության միջոցների կիրառման հարցում հայեցողության դրսևորման հնարավորությունները: ՀՀ ոստիկանության կողմից ներկայումս շրջանառության մեջ է դրվել <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին>> ՀՀ օրենքի նախագիծ, որով նախատեսված է  նվազագույնի հասցնել  ճանապարհային ոստիկանի կողմից վարչական ներգործության միջոցների կիրառման հարցում հայեցողության դրսևորման հնարավորությունները: Նշված նախագիծը ՀՀ Ազգային ժողովում քննարկվելու և ընդունվելու ժամանակահատված է նախատեսված 2011 թվականի 2-րդ կիսամյակը: Նույն միջոցառման <<Ակնկալվող արդյունք>> սյունակի 2011 թվականի հատվածում նշվում է ճանապարհատրանսպորտային պատահարի սխեմաների կազմման արդյունքում հայեցողական մոտեցման հնարավորությունների վերացման մասին: Քանի որ նշված սխեմաները ճանապարհատրանսպորտային պատահարի յուրաքանչյուր դեպքով կազմվում են Ճանապարհային ոստիկանության կողմից և դրանց կազմման արդյունքում հայեցողական մոտեցման հնարավորություններ ներկայումս էլ բացառված են, ուստի այդ մասին որպես առանձին ակնկալվող արդյունք նշելը նպատակահարմար չէ:

Ծրագրի 99.2 ենթակետով նախատեսված է սահմանազատել կաշառքի պրովոկացիան և օպերատիվ փորձարարությունը, սակայն նման խնդիր լինել չի կարող, քանի որ  կաշառակերության դեպքերի հայտնաբերմանն է ուղղված ոչ թե <<Օպերատիվ հետախուզական գործունեության մասին>> ՀՀ օրենքի 28-րդ հոդվածով նախատեսված <<Օպերատիվ փորձարարությունը>>, այլ 30-րդ հոդվածով նախատեսված <<Կաշառք ստանալու կամ կաշառք տալու նմանակումը>> օպերատիվ հետախուզական միջոցառումը: Ծրագրի 99.3 ենթակետով նախատեսված է հստակ կարգավորման ենթարկել կաշառք տալու նմանակման և օպերատիվ փորձարարության իրականացման պայմանները, որոնք արդեն իսկ հստակ կարգավորված են ՀՀ ոստիկանության պետի 30.08.2010թ. << ՀՀ ոստիկանության կողմից օպերատիվ հետախուզական միջոցառումների իրականացման և արդյունքների փաստաթղթավորման կարգը սահմանելու մասին>> թիվ 2 ՆՀԳ հրամանով:

3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:

4. Կարգավորման նպատակը և բնույթը. Ներկայացված նախագծով նախատեսվում է հստակեցնել ՀՀ կառավարության 08.10.2009թ. <<Հայաստանի Հանրապետության հակակոռուպցիոն ռազմավարությունը և դրա իրականացման 2009-2010 թվականների միջոցառումների ծրագիրը հաստատելու մասին>> որոշման մի շարք կետերով նախատեսված միջոցառումների իրականացումից ակնկալվող արդյունքները և ուժը կորցրած ճանաչել որոշման 1-ին կետով հաստատված հավելված 2-ի 99-րդ կետի 99.2 և 99.3 ենթակետերը:
5. Նախագծի  մշակման գործընթացում ներգրավված ինստիտուտները և անձինք. Նախագիծը մշակվել է Հայաստանի Հանրապետության ոստիկանության իրավական ապահովման վարչության և շտաբի  կողմից:

6. Ակնկալվող արդյունքը. Որոշման ընդունման արդյունքում ակնկալվում է հստակեցնել ՀՀ կառավարության 08.10.2009թ. Հայաստանի Հանրապետության հակակոռուպցիոն ռազմավարության և դրա իրականացման 2009-2012 թվականների միջոցառումների ծրագիրի մի շարք կետերով նախատեսված միջոցառումների իրականացման արդյունքները և ուժը կորցրած ճանաչել ծրագրի 99-րդ կետի 99.2 և 99.3 ենթակետերը:

                                                                              ՀՀ  ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2009 թվականի հոկտեմբերի 8-ի թիվ 1272-Ն որոշման մեջ փոփոխություններ կատարելու մասինե   ՀՀ կառավարության որոշման ընդունման արդյունքւոմ ՀՀ պետական բյուջեի եկամուտների և ծախսերի մասում էական ավելացումներ և նվազեցումներ չեն նախատեսվում:

ՀՀ  ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2009 թվականի հոկտեմբերի 8-ի թիվ 1272-Ն որոշման մեջ փոփոխություններ կատարելու մասինե ՀՀ կառավարության որոշման ընդունման արդյունքում այլ իրավական ակտերում փոփոխություններ կատարելու անհրաժեշտություն չի առաջանա:

ՀՀ  ՈՍՏԻԿԱՆՈՒԹՅՈՒՆ
